1. [bookmark: _GoBack]Əmək qabiliyyətinin müvəqqəti və daimi itirməklə xəstələnmə zamanı dəyən iqtisadi zərər

Əmək qabiliyətini müvəqqəti itirməklə xəstələnmə xəstələnmənin ən mühüm bir formasıdır. İşləyənlərin xəstəliklər, travmalar, zədələnmələr, zəhərlənmələr səbəbindən əmək iqtidarsızlığına əmək qabiliyyətinin müvəqqəti itirməklə xəstələnmə deyilir (ƏQMİX). ƏQMİX ucdantutma və mütləq surətdə öyrənilir. Xəstələnmənin bu növü yalnız əhalinin işləyən qrupunu (fəhlə, qulluqçu, sənaye müəssisəsi, kənd təsərrüfatı işçiləri və s.) ehatə edir. ƏQMİ müşahidə olunan hər bir hadisə zamanı əmək qabiliyyətini müvəqqəti itirmə vərəqəsı verilir. Əmək qabiliyyətini müvəqqəti itirmə vərəqəsi statistik, elmi, hüquqi sənədddir. Əmək qabiliyyətini müvəqqəti itirmə vərəqlərinə əsasən sənaye müəssisələrində, sexlərdə forma 21 t illik hesabat və forma 16t və ya 3 -I rüblük İllik hesabat təşkil edilir.
ƏQMİX nəticəsində işə çıxmamaq istehsal prosesinə mənfi təsir göstərir. Ona görə də xəstələnmənin bu növərinin azaldılması tibb idarələrinin ən mühüm vəzifələrindəndir.  Xalq tesərrüfatı üçün bunun çox böyük əhəmiyyəti vardır. ƏQMİX bir sıra istehsalat və məişət faktorları təsir edir. Əmək və məişət şəraitinin sağlamlaşdırılması üzrə sistematik olaraq çox böyük işlər aparılır. Dövlət əməyin mühafizəsi və texniki təhlükəsizlik üzrə tədbirlər görür, bu isə xəstələnmə göstəricilərinin azalmasına səbəb olur. Xəstələnmənin bu növünün azaldılması üçün məişət şəraitinin sağlamlaşdırılmasına (dügün qidalanma, istirahət, yuxu, siqaret çəkmənin, spirtli içkilərin qəbulunun və digər zərərli adətlərin qarşısının alınmasına), hərtərəfli inkişafına diqqət verililməlidir. Əmək qabiliyyətsizliyinin ekspertizasında nəinki xəstənin eynı zamanda xəstəliyin proqnozu və əməyin xarakteri də nəzərə alınmalıdır: 
1. Şəxsin müəyyən işi yerinə yetirə bilməsi, 
2. Müalicə   sağlamlaşdırıcı   -  bərpa  edici  tədbirlərin aparılması
Əmək qabiliyyətini müvəqqəti itirmə vərəqəsı xəstələnmələrdən başqa, xəstəyə qulluq etmək üçün, travmalar zamanı, doğuşa-hamiləliyə və zahılığa görə, aborta görə, karantinə görə həmkarlar təşkilatının verdiyi yol vərəqi üzrə sanatoriya kurort müalicəsi üçün (növbəti məzuniyyət müddəti putyovkanın müddətindən az olduqda) verilir. Əmək qabiliyyətini müvəqqəti itirmə vərəqələri əmək qabiliyyətini itirmə günü verilməlidir.
Bülleten adətən 6 günə qədər müalicə həkimləri tərəfindən verilir. Xəstəlik 6 gündən çox davam etdikdə vaxtın uzaldılması müalicə həkimi ilə baş həkim və ya onun müavini ilə birlikdə və məsləhət komissiyası tərəfindən həll edilir. Bülleten bir xəstəlik zamanı arası kəsilmədən bir təqvim ili ərzində 4 aya qədər arası kəsilmək şərti ilə isə 5 aya qədər müddətə veriləbilər. Vərəm, ürək-damar xəstəlikləri, peşə xəstəlikləri və zəhərlənmələr  zamanı isə bu müddət xeyli artırıla bilər. Müalicə bundan artıq vaxt tələb etdikdə isə xəstə əlillik dərəcəsi müəyyən edilmək üçün həkim əmək ekspert komissiyasına göndəril. Istehsalat travması baş verdikdə 1-ci gündən bülleten verilməlidir. Məişət travması aldıqda isə 6-cı gündən bülleten açılır, 1-ci 5 üçün arayış verilir. Mama-ginekoloqlar doğuşa qədər və doğuşdan sonra 56 gün, patoloji hallarda, çox döllülük hallarında zahılıq dövründə bülleten 70 günə çatdırılır. Abort əməliyyatı qadının arzusu ilə aparılarsa 1-ci 3 gün üçün və yalnız 11-ci gündən bülleten verilir (4-cü gündən 10-cu gün daxil olmaqla arayiş verilir). Infeksion xəstəliklərlə kontakt zamanı yeyinti sənayesi müəssisələrində və uşaq müəssisələrində işləyənlərə bülleten işdən müvəqqəti azad olmaq üçün (karantinə görə) GEM epidemioloqu tərəfındən verilir. Sərxoşluq hallarında əmək qabiliyyətini müvəqqəti itirmə vərəqəsi və ya arayış verilir, lakin, bülletenə görə pul vəsaiti ödənilmir.
Poliklinika və stasionarlarda xüsusi jurnal olur ki, burada bülletenlərin qeydiyyatı aparılır. Əmək qabiliyyətini müvəqqəti itirməklə xəstələnmə vərəqələri yanmayan şkaflarda saxlanılır. Əmək qabiliyyətini müvəqqəti itirməklə xəstələnmə təhlil edildikdə aşağıdakı məsələlər araşdırılır;
1. Əmək qabiliyyətini müvəqqəti itirmənin səviyyəsi; 
2. Əmək  qabiliyyətini   itirmə   növləri  və  ayrı-ayrı xəstəliklərin səviyyəsi və tərkibi.
3. Əmək qabiliyyətini müvəqqəti itirməklə xəstələnmənin yaş və cins xüsusıyyətləri.
4. Xəstəjənmənin dinamikası, ayrı-ayrı illər, aylar, rüblər və fəsillər üzrə xəstələnmənin müqayisəsi.	
5.  Heç xəstələnməyənləri və xəstələnmənin təkrarlan-maslnı müəyyən etmək.
Bu məsələlər müəssisənin ayrı-ayrı sexləri, peşələr, işçilərin stajı və s, əlamətlər üzrə ayrı-ayrılıqda öyrənilir və bir-birilə müqayisə edilir.
Xəstələnmənin bu növünü daha dəqiq təhlil etmək üçün    aşağıdakı göstəricilər heşablanır;
        1. Hər 100 nəfərə görə ƏQMİX hadisələrinin sayı
2.	Hər 100 nəfərə görə ƏQMİX günlərinin sayı
3.	Hər bir ƏQMİX hadisəsinin orta davam etmə müddəti    
4.	Ayrı-ayrı xəstəliklər üzrə ƏQMİX günlərinin tərkibi
5.	Ayrı-ayrı xəstəliklər üzrə baş verən ƏQMİX hadisələrinin tərkibi
6.	Xəstə şəxs üzrə ƏQMİX hadisəsi.
Əmək qabiliyyətini müvəqqəti itirməklə xəstələnmənin azaldılması, istehsalatda əmək məhsuldarlığının artmasına, istehsal olunan məhsulların maya dəyərinin azalmasına işləyənlərin cansağlığının qorunmasına və möhkəmləndiriməsinə doğru yönəldilmişdir.
